
1. Ümümi müddəalar 

 

1.1. Bu Təlimat “Qiymətli kağızlar bazarı haqqında” Azərbaycan Respublikasının 

Qanunu (bundan sonra - Qanun) və ləğv edilmiş Qiymətli Kağızlar üzrə Dövlət Komitəsinin 

3 fevral 2016-cı il tarixli 15-q nömrəli Qərarı ilə təsdiq edilmiş “Qiymətli kağızlar bazarında 

emitentlər tərəfindən məlumatların açıqlanması Qaydaları”na (bundan sonra - Qaydalar) 

uyğun hazırlanmışdır. 

1.2. Bu Təlimat Azərbaycan Respublikasının ərazisində qiymətli kağızları kütləvi təklif 

edilmiş (və ya edilməsi nəzərdə tutulan) və tənzimlənən bazarda ticarətə buraxılmış (və ya 

buraxılması nəzərdə tutulan) emitentlər (bundan sonra – emitentlər) tərəfindən Qanun və 

Qaydalara müvafiq olaraq məlumatların açıqlanması zamanı yardımçı vasitə rolunu oynayır.  

1.3. Emitentlər tərəfindən müvafiq məlumatların açıqlanması investorlara və qiymətli 

kağızlar bazarının digər iştirakçılarına dəqiq və dolğun məlumatların vaxtında çatdırılmasını 

və informasiya uyğunsuzluğunun (asimmetriyasının) aradan qaldırılmasını təmin edir. 

1.4. Emitentlərin Qanunla açıqlanması nəzərdə tutulan məlumatları Azərbaycan dilində 

açıqlanır. Emitent öz internet səhifəsində açıqlanmış məlumatların əldə edilməsi üçün haqq 

tələb edə və ya hər hansı məhdudiyyət tətbiq edə bilməz. 

Emitentlər tərəfindən açıqlanması nəzərdə tutulan məlumatlar 

2. Qiymətli kağızların buraxılışı ilə bağlı məlumatlar 

 

2.1. Emissiya prospekti və informasiya memorandumu 

Qanunun 5.1-ci maddəsinə əsasən investisiya qiymətli kağızlarının kütləvi təklifi 

emissiya prospekti və ya informasiya memorandumu ilə müşayiət olunur. Qanunun 5.6-cı 

maddəsi nəzərə alınmaqla emitent və ya investisiya qiymətli kağızlarını təklif edən şəxs 

investisiya qiymətli kağızlarının tənzimlənən bazarda ticarətə buraxılması üçün emissiya 

prospekti və ya informasiya memorandumu tərtib etməlidir. Emissiya prospektinə və 

informasiya memorandumuna dair tələblər isə ləğv edilmiş Qiymətli Kağızlar üzrə Dövlət 

Komitəsinin 27 yanvar 2016-cı il tarixli 05 nömrəli Qərarı ilə təsdiq edilmiş “Emissiya 

prospektinə və informasiya memorandumuna dair tələblər haqqında Qaydalar”da müəyyən 

edilir. 

Emissiya prospekti və ya informasiya memorandumu səhmlər üzrə kütləvi təklif üsulu 

ilə yerləşdirilmənin başlanmasına azı 15 (on beş) iş günü, istiqrazlar üzrə isə azı 5 (beş) iş 

günü qalmış “Məlumatların Elektron Açıqlanması Sistemi”ndə (bundan sonra - MEAS) 

yerləşdirildikdən sonra emitentin internet səhifəsində (olduqda) və fond birjasının internet 

səhifəsində açıqlanır.  Qiymətli kağızların dövriyyə müddəti 5 ildən artıq olduqda, sözügedən 

məlumat həmin qiymətli kağızların dövriyyə müddətinin sonuna qədər MEAS-da, fond 

birjasının və emitentin internet səhifəsində saxlanılır.  

 

2.2. Emissiyanın yekunları haqqında hesabat 

Qanunun 11.1-ci maddəsinə əsasən səhmlərin kütləvi təklifi başa çatdıqdan sonra 10 

(on) iş günü müddətində emitent və ya investisiya qiymətli kağızlarını təklif edən şəxs 

Mərkəzi Banka investisiya qiymətli kağızlarının emissiyasının və ya kütləvi təklifinin yekunları 

haqqında hesabatı təqdim etməlidir. Sözügedən hesabatın forması “İnvestisiya qiymətli 

kağızlarına abunə yazılışı və yerləşdirilməsi haqqında” Qaydalarda öz əksini tapmışdır. 

Mərkəzi Bank investisiya qiymətli kağızlarının emissiyasının və ya kütləvi təklifinin yekunları 

haqqında hesabata 15 (on beş) iş günü müddətində baxır və pozuntu aşkar etmədikdə 

hesabatı təsdiq edir.  

Emissiyanın yekunları haqqında hesabat təsdiq edildiyi tarixdən etibarən 7 (yeddi) 

gündən gec olmayaraq MEAS-da və emitentin internet səhifəsində (olduqda) açıqlanır.  

 
2.3. Emissiyanın dayandırılması haqqında məlumat 

Qanunun 9.1-ci maddəsinə görə investisiya qiymətli kağızlarının emissiyasının 

dayandırılması Mərkəzi Bankın qərarı ilə investisiya qiymətli kağızlarının reklamı, 

yerləşdirilməsi və ya onlara abunə yazılışı üzrə tədbirlərin dayandırılmasıdır. İnvestisiya 

qiymətli kağızlarının emissiyası dövlət qeydiyyatına alındıqdan sonra emissiya şərtlərinin və 

bu Qanunun 2-ci fəslinin tələblərinin pozulması faktı aşkar edildikdə, Mərkəzi Bank emitentin 

adı, qiymətli kağızların qeydiyyat nömrəsi və tarixi, qərarın tarixi və əsasları göstərilməklə, 

ya pozuntuya yol vermiş şəxslərin həmin pozuntuları müəyyən edilən vaxt ərzində aradan 

qaldırması barədə, ya da yol verilmiş pozuntuların aradan qaldırılması emissiyanı 

dayandırmadan mümkün olmadıqda, emissiyanın dayandırılması və pozuntuların aradan 

qaldırılması barədə qərar qəbul etməlidir. 

Emissiyanın dayandırılması barədə qərarın qəbul edilməsi tarixindən etibarən 1 (bir) iş 

günü ərzində Mərkəzi Bank həmin qərarı emitentə, investisiya qiymətli kağızlarının təklifini 

və yerləşdirilməsini həyata keçirən şəxslərə verməli və mediada açıqlamalıdır.                                   

Qiymətli kağızları kütləvi təklif edilmiş emitent, onun investisiya qiymətli kağızlarının təklifi və 

yerləşdirilməsini həyata keçirən şəxslər bu qərarı aldıqdan sonra dərhal MEAS-da, fond 

birjasının və emitentin internet səhifəsində (olduqda) bu barədə məlumatı açıqlamalıdır. 

 
2.4. İnvestisiya qiymətli kağızlarının emissiyasının baş tutmaması haqqında 

məlumat 

Qanunun 13.1.1 – 13.1.4-cü maddələrində müəyyən olunmuş hallarda investisiya 

qiymətli kağızlarının emissiyası Mərkəzi Bank tərəfindən baş tutmamış hesab edilir. 

İnvestisiya qiymətli kağızlarının emissiyasının baş tutmamış hesab edilməsi haqqında 

qərarın qəbul edilməsi tarixindən etibarən 1 (bir) iş günü ərzində Mərkəzi Bank bu barədə 

emitentə, investisiya qiymətli kağızlarının təklifi və yerləşdirilməsini keçirən şəxslərə yazılı 

məlumat verməli və qərarı mediada açıqlamalıdır.  

Emissiyanın baş tutmaması haqqında məlumat emissiyanın baş tutmamış hesab 

edilməsi haqqında Mərkəzi Bankın qərarının emitentə təqdim edildiyi tarixdən sonra 1 (bir) 

iş günü ərzində MEAS-da, fond birjasının və emitentin internet səhifəsində (olduqda) 

açıqlanmalıdır. 

 
2.5. Emissiya prospektində edilmiş dəyişikliklər 

Qaydaların 8.5-ci bəndinə əsasən emissiya prospektində edilmiş dəyişikliklər Mərkəzi 

Bank tərəfindən dövlət qeydiyyatına alındığı tarixdən 5 (beş) iş günü ərzində MEAS-da, fond 

birjasının və emitentin internet səhifəsində (olduqda) açıqlanır.  

Emissiya prospektində edilmiş dəyişikliklər açıqlandığı tarixdən 15 (on beş) iş günü 

bitdikdən sonra qüvvəyə minir. 

 
2.6. Borc alınması məqsədilə qiymətli kağızların buraxılması barədə məlumat 

Qiymətli kağızları kütləvi təklif edilmiş və tənzimlənən bazarda ticarətə buraxılmış 

emitentlərin (Azərbaycan Respublikasının üzv olduğu beynəlxalq təşkilatlar istisna olmaqla) 

borc alınması məqsədi ilə qiymətli kağızları buraxdığı halda bu məlumatların ictimaiyyətə 

açıqlanması tələbi Qanunun 77.2-ci maddəsində müəyyən edilir.  

Borc alınması məqsədilə qiymətli kağızların buraxılması bərədə məlumat qiymətli 

kağızların buraxılmasına 5 (beş) iş günü qalmış MEAS-da və emitentin internet səhifəsində 

(olduqda) açıqlanır. 

2.7. Daşınmaz əmlak sertifikatlarının buraxılış şərtləri  

Ləğv edilmiş Qiymətli Kağızlar üzrə Dövlət Komitəsinin 03 fevral 2016-cı il tarixli 11-q 

nömrəli Qərarı ilə təsdiq edilmiş “Azərbaycan Respublikasında daşınmaz əmlak sertifikatları 

haqqında Qaydalar”ın 3.1-ci bəndində daşınmaz əmlak sertifikatlarının buraxılış şərtlərində 

əks olunmalı məlumatlar müəyyən edilmişdir. 

Daşınmaz əmlak sertifikatlarının buraxılış şərtləri həmin qiymətli kağızın buraxılmasına 

5 (beş) iş günü qalmış MEAS-da və emitentin internet səhifəsində (olduqda) açıqlanır.  

                 

3. Qiymətli kağızlar və ya törəmə maliyyə alətləri ilə bağlı məlumatlar 

3.1. İstiqrazların geri çağırılması barədə məlumat 
 

İstiqrazların geri çağırılması barədə məlumat istiqrazların geri çağırılması barədə qərar 

qəbul edildiyi tarixdən sonra 1 (bir) iş günü ərzində MEAS-da və emitentin internet 

səhifəsində (olduqda) açıqlanır. 

 
3.2. Qiymətli kağızların dövriyyədən çıxarılması haqqında məlumat 

Qiymətli kağızların dövriyyədən çıxarılması halları Mülki Məcəllənin 1078-27.1-ci 

maddəsində öz əksini tapır.  

Qiymətli kağızların dövriyyədən çıxarılması haqqında məlumatın əhatə dairəsi üzrə 

tələblər “İnvestisiya qiymətli kağızlarının dövriyyədən çıxarılması və ləğv edilməsi 

Qaydaları”nın 2.4-cü bəndində müəyyən edilir. 

Qiymətli kağızların dövriyyədən çıxarılması haqqında məlumat qiymətli kağızların dövlət 

reyestrində müvafiq qeydlərin edildiyi gündən etibarən 7 (yeddi) iş günü müddətində MEAS-

da və emitentin internet səhifəsində (olduqda) açıqlanır. 

 
3.3. İnsayder əqdi barədə məlumat 

Qanunun 82.1-ci maddəsinə əsasən insayderlər qiymətli kağızları kütləvi təklif edilmiş 

və tənzimlənən bazarda ticarətə buraxılmış aid olduğu emitentlərin səhmləri ilə və ya baza 

aktivinin həmin səhmlərdən ibarət olan törəmə maliyyə alətləri ilə əqd bağladıqda, bu barədə 

məlumatı əqdin bağlandığı tarixdən etibarən 1 (bir) iş günü ərzində Mərkəzi Banka və həmin 

emitentə təqdim etməlidir. Emitent insayder əqdi barədə məlumatı aldığı gündən sonra 4 

(dörd) iş günü ərzində Mərkəzi Bankın müəyyən etdiyi qaydada ictimaiyyətə açıqlamalıdır.  

Qanunun 82.2-ci maddəsində və ləğv edilmiş Qiymətli Kağızlar üzrə Dövlət Komitəsinin 

29 sentyabr 2015-ci il tarixli 09-q nömrəli Qərarı ilə təsdiq edilmiş “Qiymətli kağızlar 

bazarında sui-istifadələrin qarşısının alınması haqqında Qaydalar”ın 2 saylı Əlavəsində 

insayderlərin bağladıqları əqdlər haqqında məlumatın əhatə dairəsi müəyyən edilir. 

İnsayder əqdi barədə məlumat əqdin bağlandığı tarixdən etibarən 5 (beş) iş günü 

ərzində emitent tərəfindən MEAS-da və emitentin internet səhifəsində (olduqda) açıqlanır. 

 
3.4. Emitentin qiymətli kağızlarında və ya törəmə maliyyə alətlərində təsbit edilmiş 

hüquqlarda baş vermiş hər hansı dəyişikliklər barədə məlumat 

Emitentin qiymətli kağızlarında və ya törəmə maliyyə alətlərində təsbit edilmiş 

hüquqlarda baş vermiş hər hansı dəyişikliklər barədə məlumat MEAS-da və emitentin 

internet səhifəsində (olduqda) dərhal açıqlanır. 

 
3.5. İstiqraz üzrə təminatın predmetinin əvəz edilməsi barədə məlumat 

Mülki Məcəllənin 1076-1.1-ci maddəsinə əsasən təmin edilmiş istiqrazlar onlardan irəli 

gələn öhdəliklər girovla, qarantiya ilə, həmçinin dövlət və ya bələdiyyə zəmanəti ilə təmin 

olunan istiqrazlardır, 1076-1.3-cü maddəsinə əsasən isə təmin edilmiş istiqrazlar üzrə 

təminat haqqında məlumat istiqrazların emissiyası haqqında qərarda və emissiya 

prospektində (informasiya memorandumunda) əks etdirilməlidir.  

Həmin  Məcəllənin 461.1-ci maddəsinə əsasən öhdəliklərin icrası üçün təminat vermiş 

şəxs kreditorun razılığı ilə onu başqa təminatla əvəz edə bilər. 

Təminat predmetinin əvəz edilməsi barədə məlumat təminat predmetinin əvəz edilməsi 

barədə sərəncamçı ilə razılıq əldə edildikdən sonra 1 (bir) iş günü ərzində MEAS-da və 

emitentin internet səhifəsində (olduqda) açıqlanır. 

 
4. Emitentin fəaliyyəti ilə bağlı məlumatlar: 

4.1. Emitentin təsis sənədləri 

Emitentin təsis sənədləri emissiya prospekti və ya informasiya memorandumu ilə 

birlikdə səhmlər üzrə kütləvi təklif üsulu ilə yerləşdirilmənin başlanmasına azı 15 (on beş) iş 

günü, istiqrazlar üzrə isə azı 5 (beş) iş günü qalmış MEAS-da və emitentin internet 

səhifəsində (olduqda) açıqlanır. 

4.2. Emitentin illik və yarımillik hesabatları 

Emitentin illik hesabatı ilin nəticələri üzrə hazırlanır və onun ali idarəetmə orqanı 

tərəfindən təsdiq edilməklə Mərkəzi Banka təqdim edilir. Qanunun 75.5-ci maddəsi ilə 

müəyyən edilmiş qaydada  Mərkəzi Bank  həmin hesabatların açıqlanmasının 

dayandırılması haqqında göstəriş vermədikdə, onlar ictimaiyyətə açıqlanmalı və həmin 

hesabatın növbəti 5 il ərzində ictimaiyyət üçün açıq olması təmin ediməlidir. 

Qanunun 75.3-cü maddəsinə əsasən emitentin illik hesabatında aşağıdakılar öz əksini 

tapmalıdır: 

• maliyyə hesabatları və onun yoxlanılması üzrə kənar auditor rəyi (mikro və kiçik 

sahibkarlıq subyektləri istisna olmaqla); 

• idarəetmə hesabatı. 

Qanunun 75.12-ci maddəsinə əsasən emitentin maliyyə hesabatları “Mühasibat uçotu 

haqqında” Azərbaycan Respublikasının Qanununa uyğun olaraq tərtib edilərək auditor rəyi 

ilə təsdiq edilir. 

Emitentlərin idarəetmə hesabatlarının hazırlanması, təqdim olunması və açıqlanması 

qaydaları ləğv edilmiş Qiymətli Kağızlar üzrə Dövlət Komitəsinin 27 yanvar 2016-cı il tarixli 

05 nömrəli Qərarı ilə təsdiq edilmiş “Emitentin idarəetmə hesabatlarına dair tələblər 

haqqında Qaydalar”da müəyyən edilir.  

Kommersiya təşkilatları üzrə (kredit təşkilatları, sığortaçılar, təkrarsığortaçılar, hüquqi 

şəxs olan sığorta brokerləri və müstəsna olaraq sığorta agenti fəaliyyəti ilə məşğul olan 

hüquqi şəxslər, investisiya fondları və bu fondların idarəçiləri, habelə qiymətli kağızlar 

bazarında lisenziyalaşdırılan şəxslər, mikro sahibkarlıq subyektləri istisna olmaqla) illik 

maliyyə hesabatlarının tərkibi Azərbaycan Respublikası Nazirlər Kabinetinin 2010-cu il 27 

may tarixli 97 nömrəli Qərarı ilə təsdiq edilmiş "Kommersiya təşkilatlarının illik maliyyə 

hesabatlarının və birləşdirilmiş (konsolidə edilmiş) maliyyə hesabatlarının təqdim edilməsi 

və dərc edilməsi Qaydaları"nın 2-ci hissəsinə əsasən maliyyə vəziyyəti haqqında hesabat, 

mənfəət və ya zərər və digər məcmu gəlir haqqında hesabat, kapitalda dəyişikliklər haqqında 

hesabat, pul vəsaitlərinin hərəkəti haqqında hesabat, əhəmiyyətli uçot siyasətləri və 

izahedici qeydlərdən ibarətdir. 

Qanunun 75.4-cü maddəsinə əsasən, qiymətli kağızları kütləvi təklif edilmiş və 

tənzimlənən bazarda ticarətə buraxılmış emitentlər maliyyə ilinin ilk 6 (altı) ayı başa 

çatdıqdan sonra 2 (iki) aydan gec olmayaraq yarımillik hesabatını ictimaiyyətə açıqlamalıdır. 

Yarımillik hesabat emitentin idarəetmə orqanı tərəfindən təsdiq olunmalı və 10 (on) iş 

günündən gec olmayaraq Mərkəzi Banka təqdim edilməlidir.  

Qaydaların 3.2-ci və 8.14-cü maddələrinə əsasən, emitentin illik və yarımillik hesabatları 

Mərkəzi Banka təqdim edildiyi tarixdən etibarən 30 (otuz) gün ərzində MEAS-da, fond 

birjasının və emitentin internet səhifəsində (olduqda) açıqlanır.  

Hesabatlar Qanunun 75.12-ci maddəsində müəyyən edilmiş tələblərə uyğun 

olmadıqda, yaxud özündə təhrif edilmiş məlumatlar əks etdirdikdə, təqdim edildiyi tarixdən 

etibarən 15 (on beş) iş günü müddətində Mərkəzi Bank həmin nöqsanların aradan 

qaldırılmasını və hesabatların açıqlanmasının dayandırılmasını emitentdən yazılı surətdə 

tələb edir. Sözügedən müddət ərzində illik və yarımillik hesabatın açıqlanmasının 

dayandırılmasını Mərkəzi Bank tələb etmədikdə, emitent illik və yarımillik hesabatında olan 

məlumatların Mərkəzi Banka təqdim edildiyi tarixdən etibarən 30 (otuz) təqvim günü ərzində 

həmçinin mediada da açıqlanmasını təmin etməlidir.  

Qanunun 75.8-ci maddəsinə əsasən emitentlərin yarımillik hesabatlarında aşağıdakılar 

öz əksini tapmalıdır: 

• aralıq maliyyə hesabatı; 

• aralıq idarəetmə hesabatı. 

Qanunun 75.9-cu maddəsinə müvafiq olaraq aralıq idarəetmə hesabatında ən azı 

maliyyə ilinin ilk 6 (altı) ayı ərzində baş vermiş vacib hadisələr və maliyyə ilinin qalan altı ayı 

üzrə əsas risklərin və problemlərin təsviri, habelə onların aralıq maliyyə hesabatlarına təsiri 

haqqında qeydlər göstərilməlidir. 

 Qanunun 75.10-cu maddəsinə əsasən aralıq maliyyə hesabatları kənar auditorlar 

tərəfindən yoxlanıldıqda, emitent həmin audit rəylərini öz hesabatına əlavə etməlidir. 

Qanunun 75-ci maddəsi aşağıda göstərilən emitentlərə şamil edilmir: 

1. dövlətə və bələdiyyələrə, Azərbaycan Respublikasının üzv olduğu beynəlxalq 

təşkilatlara və Mərkəzi Banka; 

2. kütləvi təklif edilmiş və tənzimlənən bazarda ticarətə buraxılmış borc qiymətli 

kağızlarının nominal dəyərinin həcmi 50 000 (əlli min) manatdan az olan emitentlərə. 

• Kredit təşkilatları - “Banklar haqqında” Qanunun 45.1-ci, “Bank olmayan kredit 

təşkilatları haqqında” Qanunun 20.2-ci, “Kredit ittifaqları haqqında” Qanunun 17.3-cü  

maddələrinə müvafiq olaraq müvafiq təşkilatlar maliyyə ilinin qurtarmasından ən geci 5 (beş) 

ay müddətində kənar auditor tərəfindən yoxlanılmış illik maliyyə hesabatlarını, ən geci 6 (altı) 

ay müddətində isə kənar auditor tərəfindən yoxlanılmış birləşdirilmiş (konsolidə edilmiş) 

maliyyə hesabatlarını auditor rəyi ilə birlikdə təqdim etməlidirlər.  

Bununla yanaşı, banklar və bank olmayan kredit təşkilatları tərəfindən illik maliyyə 

hesabatları özünün rəsmi internet səhifəsində dərc etdirilməli və bu barədə məlumat Mərkəzi 

Banka təqdim edilməlidir. Bu hesabatlar çap mediasında da dərc etdirilə bilər. Kredit ittifaqları 

tərəfindən bu hesabatlar mətbu orqanda və ya özünün rəsmi internet səhifəsində (olduğu 

halda) dərc etdirilməli və bu barədə məlumat Mərkəzi Banka təqdim edilməlidir.  

• Sığortaçılar və təkrarsığortaçılar – Müvafiq təşkilatlar “Sığorta fəaliyyəti haqqında” 

Qanunun 78.8-ci maddəsinə əsasən maliyyə ilinin bitməsindən ən geci 3 (üç) ay müddətində 

müstəqil auditor tərəfindən yoxlanılmış illik maliyyə hesabatlarını, ən geci 6 (altı) ay 

müddətində isə müstəqil auditor tərəfindən yoxlanılmış birləşdirilmiş (konsolidə edilmiş) 

maliyyə hesabatlarını auditor rəyi ilə birlikdə Mərkəzi Banka təqdim etməli, özünün rəsmi 

internet səhifəsində dərc etdirməli və bu barədə məlumatı Mərkəzi Banka təqdim etməlidir.  

Bununla yanaşı, illik maliyyə hesabatları çap mediasında da dərc etdirilə bilər. 

• Qiymətli kağızlar bazarının iştirakçıları – Lisenziyalaşdırılan şəxslər (investisiya 

şirkəti, fond birjası, klirinq təşkilatı və investisiya fondunun depozitarı) Qanunun 61.12-ci 

maddəsinə, investisiya fondları və onların idarəçiləri “İnvestisiya fondları haqqında” Qanunun 

48.4-cü maddəsinə müvafiq olaraq maliyyə ilinin qurtarmasından ən geci 5 (beş) ay 

müddətində kənar auditor tərəfindən yoxlanılmış illik maliyyə hesabatlarını, ən geci 6 (altı) 

ay müddətində isə kənar auditor tərəfindən yoxlanılmış birləşdirilmiş (konsolidə edilmiş) 

maliyyə hesabatlarını auditor rəyi ilə birlikdə Mərkəzi Banka təqdim etməli, özünün rəsmi 

internet səhifəsində dərc etdirməli və bu barədə məlumatı Mərkəzi Banka təqdim etməlidir. 

İllik maliyyə hesabatları çap mediasında da dərc etdirilə bilər. 

 
4.3.  Səhmdarların ümumi yığıncağının çağırılması barədə məlumat 

Mülki Məcəllənin 107-ci maddəsinə əsasən səhmdar cəmiyyətinin ali idarəetmə orqanı 

onun səhmdarlarının ümumi yığıncağıdır.  

Həmin Məcəllənin 107-1.4-cü maddəsinə əsasən, səhmdarların ümumi yığıncağının 

çağırılmasına 45 (qırx beş) gün qalmış yığıncağın çağırılması barədə mediada məlumat 

verilməli (qapalı səhmdar cəmiyyətinin səhmdarlarının ümumi yığıncağının çağırılması 

halları istisna olunmaqla), habelə səhmdarlara və ya nominal saxlayıcılara bu barədə yazılı 

bildiriş göndərilməlidir. 

Həmin Məcəllənin 107-1.5-ci maddəsinə əsasən, səhmdarların ümumi yığıncağının 

çağırılması barədə bildirişdə cəmiyyətin adı və olduğu yer, səhmdarların ümumi yığıncağının 

keçirilmə tarixi, vaxtı və ünvanı, səhmdarların ümumi yığıncağının gündəliyi və səhmdarların 

ümumi yığıncağının gündəliyi üzrə materiallarla tanış olunma qaydası öz əksini tapmalıdır.  

Bununla yanaşı, həmin Məcəllənin 107-1.8-ci maddəsinə əsasən səhmdarların 

növbədənkənar ümumi yığıncağının çağırılması haqqında tələbin (təşəbbüsün) daxil 

olduğu gündən etibarən icra orqanı aşağıdakıları yerinə yetirməlidir: 

- 3 (üç) iş günü müddətində səhmdarların ümumi yığıncağının vaxtını və yerini təyin 

edib, qapalı səhmdar cəmiyyətinin səhmdarlarının ümumi yığıncağının çağırılması halları 

istisna olunmaqla, bu barədə mediada elan verməlidir; 

- 5 (beş) iş günü müddətində səhmdarların ümumi yığıncağının çağırılması barədə 

bildirişləri səhmdarlara göndərməlidir; 

- 30 (otuz) gündən tez, 45 (qırx beş) gündən gec olmayaraq səhmdarların ümumi 

yığıncağının keçirilməsini təmin etməlidir. 

Səhmdarların ümumi yığıncağının çağırılması barədə məlumat yuxarıda qeyd olunan 

müddətdə MEAS-da və emitentin internet səhifəsində (olduqda) açıqlanır. 

 
4.4. Emissiya prospektində və ya informasiya memorandumunda göstərilən 

kütləvi təklif üsulu ilə cəlb olunmuş vəsaitlərin istifadəsində baş vermiş dəyişikliklər 

barədə məlumat 

Qanunun 77.2.3-cü maddəsinə müvafiq olaraq emissiya prospektində və ya informasiya 

memorandumunda göstərilən kütləvi təklif üsulu ilə cəlb olunmuş vəsaitin istifadəsində 

dəyişiklik olduqda, qiymətli kağızları kütləvi təklif edilmiş və tənzimlənən bazarda ticarətə 

buraxılmış emitentlər (Azərbaycan Respublikasının üzv olduğu beynəlxalq təşkilatlar istisna 

olmaqla) bu dəyişikliklər haqqında məlumatları ictimaiyyətə açıqlamalıdır.  

Qanunun 77.3-cü maddəsinə əsasən kütləvi təklif üsulu ilə cəlb olunmuş vəsaitin 

istifadəsində dəyişiklik nəzərdə tutulduqda, emitentin müşahidə şurası həmin dəyişikliyin 

səbəbini, həmin vaxta qədər istifadə olunmuş vəsaitin qiymətləndirilməsini, habelə yeni 

investisiya planını və onun icra edilməsi üçün müddət cədvəlini əks etdirən hesabatı təsdiq 

edilməsi üçün səhmdarlarının (payçılarının) ümumi yığıncağına təqdim edir. Səhmdarların 

(payçılarının) ümumi yığıncağı tərəfindən qəbul edilmiş qərarı emitent 5 (beş) iş günündən 

gec olmayaraq Mərkəzi Banka və qiymətli kağızları ticarətə buraxmış fond birjasına təqdim 

edir. 

Vəsaitlərin istifadəsində baş vermiş dəyişikliklər barədə məlumat emissiya prospektinə 

dəyişikliklərin dövlət qeydiyyatına alındığı tarixdən 5 (beş) iş günü ərzində MEAS-da və 

emitentin internet səhifəsində (olduqda) açıqlanır. 

 
4.5. Xüsusi əhəmiyyətli əqdlərin bağlanılması barədə məlumat 

Mülki Məcəllənin 87.10-cu maddəsinə əsasən məhdud məsuliyyətli cəmiyyətin xalis 

aktivlərinin dəyərinin 50 (əlli) faizindən artıq məbləğdə olan əqd xüsusi əhəmiyyətli əqd 

hesab edilir. Xüsusi əhəmiyyətli əqdin bağlanılması barədə qərar cəmiyyətinin iştirakçılarının 

ümumi yığıncağında qəbul edilir.  

Həmin Məcəllənin 99.3-cü maddəsinə əsasən açıq səhmdar cəmiyyətinin xalis 

aktivlərinin dəyərinin 25 (iyirmi beş) faizindən artıq məbləğdə olan əqd xüsusi əhəmiyyətli 

əqd hesab edilir. Xüsusi əhəmiyyətli əqdin bağlanılması barədə qərarı səhmdar cəmiyyətinin 

səhmdarlarının ümumi yığıncağında qəbul edilir və bu barədə məlumat açıqlanır. Bu 

məlumatın açıqlanması qaydası səhmdar cəmiyyətinin nizamnaməsində nəzərdə 

tutulmalıdır. Bu maddənin tələbləri banklara və xarici bankların yerli filiallarına şamil edilmir.  

Xüsusi əhəmiyyətli əqdin bağlanılması barədə qərar həmin qərarın qəbul edildiyi andan 

dərhal MEAS-da və emitentin internet səhifəsində (olduqda) açıqlanır. 

 
4.6. İnsayd məlumat 

Qanunun 78.1-ci maddəsinə əsasən qiymətli kağızlar bazarında sui-istifadə hallarına 

insayd məlumatın istifadəsi ilə qiymətli kağızlar bazarında əqdlərin bağlanması və 

manipulyasiyalar aid edilir. 

Qanunun 78.2-ci maddəsinə əsasən insayd məlumatı açıqlanmamış, birbaşa və ya 

dolayı yolla bir və ya bir neçə emitentə, qiymətli kağızlara və ya törəmə maliyyə alətlərinə 

aid olan və açıqlandığı təqdirdə qiymətli kağızların və ya törəmə maliyyə alətlərinin qiymətinə 

əhəmiyyətli dərəcədə təsir edə biləcək dəqiq xarakterli məlumatdır. İnsayd məlumatların 

açıqlanması üzrə tələblər Qanunun 80-ci maddəsi və ləğv edilmiş Qiymətli Kağızlar üzrə 

Dövlət Komitəsinin 29 sentyabr 2015-ci il tarixli 09-q nömrəli “Qiymətli kağızlar bazarında 

sui-istifadələrin qarşısının alınması haqqında” Qaydaları ilə müəyyən edilir. Qanunun 80.1-

ci maddəsinə əsasən qiymətli kağızları kütləvi təklif edilmiş və tənzimlənən bazarda ticarətə 

buraxılmış emitentlər onlara məxsus insayd məlumatların həmin məlumatlar yarandığı 

andan dərhal ictimaiyyətə açıqlanmasını təmin etməlidir.  

Ləğv edilmiş Qiymətli Kağızlar üzrə Dövlət Komitəsinin 29 sentyabr 2015-ci il tarixli 09-

q nömrəli “Qiymətli kağızlar bazarında sui-istifadələrin qarşısının alınması haqqında” 

Qaydaların 2.1-ci bəndinə əsasən emitentlər onlara məxsus insayd məlumatların həmin 

məlumatlar yarandığı andan dərhal MEAS-da və öz internet səhifəsində (olduqda) 

açıqlanmasını təmin edir. İnsayd məlumat həmin Qaydaların 2.1-ci bəndində göstərilən 

qaydada açıqlandıqdan sonra emitent tərəfindən mediada da açıqlana bilər. Açıqlanan 

insayd məlumatın əhatə dairəsi tərkib hissəsi həmin Qaydaların 2.3-cü bəndində müəyyən 

edilir.  

Açıqlanmış məlumatda dəyişikliklər baş verdikdə, emitent dərhal ilkin məlumatın 

açıqlandığı mənbələrdə bu barədə məlumatın açıqlanmasını təmin edir.  

 
4.7. Əhəmiyyətli payın əldə edilməsi və özgəninkiləşdirilməsinə dair məlumatlar 

Əhəmiyyətli payın əldə edilməsinə və özgəninkiləşdirilməsinə dair məlumatın 

açıqlanmasına dair tələblər Qanunun 76-cı maddəsində müəyyən edilir.  

Qanunun 76.1-ci maddəsinə əsasən səhmləri tənzimlənən bazara ticarətə buraxılmış 

emitentin səsvermə hüququ verən səhmlərinin mülkiyyətçisi olan şəxs malik olduğu 

səhmlərin sayı emitentin səhmlərinin ümumi sayının 5, 10, 25, 50 və ya 75 faiz hədlərinə 

çatdıqda və ya həmin hədləri keçdikdə, bu barədə bildiriş təqdim etməklə, 4 (dörd) ticarət 

günündən gec olmayaraq emitenti məlumatlandırmalıdır. Bildirişin verilməsi həmçinin 

Qanunun 76.2-ci maddəsində qeyd edilən şəxslərə şamil edilir. Sözügedən bildirişin tərkibi 

Qanunun 76.5-ci maddəsində müəyyən edilmişdir.   

Emitent həmin bildirişi aldıqdan sonra 3 (üç) ticarət günündən gec olmayaraq bu barədə 

məlumatı ictimaiyyətə açıqlamalıdır.  

Bu Qanunun 76-cı maddəsi ilə nəzərdə tutulmuş emitentlər əhəmiyyətli paya sahib olan 

səhmdarların siyahısını aparmalıdır. Həmin siyahı ictimaiyyət üçün açıq olmalıdır. 

Əhəmiyyətli payın əldə edilməsi və özgəninkiləşdirilməsinə dair məlumatlar MEAS-da 

və emitentin internet səhifəsində (olduqda) açıqlanır. 

 
 

 

4.8. Nizamnamə kapitalının 5 (beş) faizindən artıq məbləğdə təminatın verilməsi 

barədə məlumat 

Qanunun 77.2.2-ci maddəsinə əsasən qiymətli kağızları kütləvi təklif edilmiş və 

tənzimlənən bazarda ticarətə buraxılmış emitentlər (Azərbaycan Respublikasının üzv olduğu 

beynəlxalq təşkilatlar istisna olmaqla) hər hansı təminat verdikdə (təminatın məbləği 

təminatçının nizamnamə kapitalının 5 faizindən artıq olduqda) bu barədə məlumatı 

ictimaiyyətə açıqlamalıdır. 

Nizamnamə kapitalının 5 (beş) faizindən artıq məbləğdə təminatın verilməsi barədə 

məlumat təminatın verildiyi tarixdən sonra 5 (beş) iş günü ərzində MEAS-da və emitentin 

internet səhifəsində (olduqda) açıqlanır.  

 
5. Məlumatların MEAS-da yerləşdirilməsi və açıqlanması qaydası 

Bu Təlimata əsasən məlumatların açıqlanması prosesi Mərkəzi Bankın https://e-

cbar.az/ elektron ünvanında yerləşən Elektron Xidmətlər Portalı vasitəsilə ilə həyata keçirilir 

və aşağıda göstərilən mərhələlərdən ibarətdir: 

I. Emitent məlumatların MEAS-da yerləşdirilməsi üçün Elektron Xidmətlər Portalının 

“Elekron Müraciətlər Sistemi” bölməsinə daxil olur. 

II. Emitent tərəfindən məlumatlar “Elekron Müraciətlər Sistemi” bölməsinə “PDF” fayl 

formatında yüklənir. Yüklənən “PDF” faylın adında “MEAS” abbreviaturasının qeyd edilməsi 

tövsiyə olunur.  

III. Qaydaların 4.8-ci bəndinə əsasən iş günləri saat 16:00-dək MEAS-da yerləşdirilmiş 

məlumatlar (emitentin illik və yarımillik hesabatları istisna olmaqla) həmin gün, 16:00-dan 

sonra yerləşdirilmiş məlumatlar isə növbəti iş günü Mərkəzi Bankın rəsmi internet səhifəsinin 

“MEAS” bölməsində https://www.cbar.az/meas açıqlanır. 

6. Məsuliyyət tədbirləri 

I. Aparılan təhlillər və araşdırmalar nəticəsində emitentlərin fəaliyyətində bu Qanunun 

və qiymətli kağızlar bazarına aid digər normativ hüquqi və ya normativ xarakterli aktların 

tələblərinin pozulması və ya buna şərait yarada bilən hallar aşkar edildikdə, belə pozuntu və 

(və ya) halların aradan qaldırılmasına dair emitentlərə yazılı göstəriş verilir.   

II. Qiymətli kağızlar bazarında lisenziyalaşdırılan şəxslər, mərkəzi depozitar, səhmdar 

investisiya fondu, investisiya fondunun idarəçisi və emitent tərəfindən qiymətli kağızlar 

bazarı haqqında qanunvericiliyə görə açıqlanmalı və ya dərc edilməli olan məlumatların 

açıqlanmasından və ya dərc edilməsindən imtina etməyə və ya yayınmağa, yaxud 

açıqlanması və ya dərc edilməsi üçün müəyyən edilmiş müddətin və qaydanın pozulmasına 

https://e-cbar.az/
https://e-cbar.az/
https://www.cbar.az/meas

görə vəzifəli şəxslər və hüquqi şəxslər İnzibati Xətalar Məcəlləsinə uyğun məsuliyyət 

daşıyırlar. 

 
“Emitentlər tərəfindən məlumatların açıqlanmasına dair Təlimat”a 

Əlavə 1 
 

Qiymətli kağızların buraxılışı ilə bağlı məlumatlar 

Məlumatın növü Açıqlanma müddəti İstinadlar 
Məsuliyyət  
tədbirləri 

Emissiya prospekti və 
informasiya  
memorandumu 

• səhmlər üzrə kütləvi 
təklif üsulu ilə 
yerləşdirilmənin 
başlanmasına azı 15 
(on beş) iş günü 

• istiqrazlar üzrə isə 
azı 5 (beş) iş günü 
qalmış  

• Qanunun 5.1-ci 
maddəsi 

• Qaydaların 3.2-ci, 
3.4-cü və 8.1-ci 
bəndləri 

 
 
 
 
 

• Qanunun 86.1-ci 
maddəsinə uyğun olaraq 
icrası məcburi olan 
göstərişlər 

• İnzibati Xətalar 
Məcəlləsinə uyğun olaraq 
inzibati məsuliyyət 

Emissiyanın yekunları 
haqqında hesabat 

təsdiq edildiyi tarixdən 
etibarən 7 (yeddi) 

gündən gec olmayaraq  

• Qanunun 11.1-ci 
maddəsi 

• Qaydaların 3.2-ci və 
8.2-ci bəndləri 

Emissiyanın 
dayandırılması 
haqqında məlumat 

emissiyanın 
dayandırılması barədə 
qərar qəbul edildikdən 

sonra dərhal 

• Qanunun 9-cu 
maddəsi 

• Qaydaların 3.2-ci və 
8.3-cü bəndləri 

İnvestisiya qiymətli 
kağızlarının 
emissiyasının baş 
tutmaması haqqında 
məlumat 

emissiyanın baş 
tutmamış hesab 

edilməsi haqqında 
Mərkəzi Bankın 

qərarının emitentə 
təqdim edildiyi tarixdən 

sonra 1 (bir) iş günü 
ərzində  

• Qanunun 13-cü 
maddəsi 

• Qaydaların 3.2-ci 
və 8.4-cü bəndləri 

Emissiya prospektində 
edilmiş dəyişikliklər 

dövlət qeydiyyatına  
alındığı tarixdən 5 

(beş) iş günü ərzində 

• Qanunun 10-cu 
maddəsi 

• Qaydaların 3.2-ci 
və 8.5-ci bəndləri 

Məlumatın növü Açıqlanma müddəti İstinadlar 
Məsuliyyət  
tədbirləri 

Borc alınması 
məqsədilə qiymətli 
kağızların buraxılması 
barədə məlumat 

qiymətli kağızların 
buraxılmasına 5 (beş) 

iş günü qalmış 

• Qanunun 77.2-ci 
maddəsi 

• Qaydaların 3.2-ci, 
3.4-cü və 8.6-cı 
bəndləri 

Daşınmaz əmlak 
sertifikatlarının 
buraxılış şərtləri 

həmin kağızların 
buraxılmasına 5 (beş) 

iş günü qalmış 

• “Azərbaycan 
Respublikasında 
daşınmaz əmlak 
sertifikatları haqqında 
Qaydalar”ın 3.1-ci 
bəndi 

• Qaydaların 3.2-ci, 
3.4-cü və 8.7-ci 
bəndləri 

 

 

Qiymətli kağızlar və törəmə maliyyə alətləri ilə bağlı məlumatlar 

Məlumatın növü Açıqlanma müddəti İstinadlar Məsuliyyət tədbirləri 

İstiqrazların geri 
çağırılması barədə 
məlumat 

istiqrazların geri 
çağırılması barədə 
qərar qəbul edildiyi 

tarixdən sonra 1 (bir) iş 
günü ərzində  

• “Emissiya 
prospektinə və 
informasiya 
memorandumuna dair 
tələblər haqqında 
Qaydaları”n 1 saylı 
Əlavəsinin 3.2.7-ci 
yarımbəndi və 6 saylı 
Əlavəsinin 2.15-ci 
bəndi  

• Qaydaların 3.2-ci və 
8.8-ci bəndləri 

• Qanunun 86.1-ci 
maddəsinə uyğun olaraq 
icrası məcburi olan 
göstərişlər 

• İnzibati Xətalar 
Məcəlləsinə uyğun olaraq 
inzibati məsuliyyət 

Qiymətli kağızların 
dövriyyədən 
çıxarılması haqqında 
məlumat 

qiymətli kağızların 
dövlət reyestrində 
müvafiq qeydlərin 

edildiyi gündən 
etibarən 7 (yeddi) iş 
günü müddətində  

• Mülki Məcəllənin 
1078-27-ci maddəsi 

• “İnvestisiya qiymətli 
kağızlarının 
dövriyyədən 
çıxarılması və ləğv 
edilməsi Qaydaları”nın 
2.3.3-cü yarımbəndi, 
2.7-ci və 2.11-ci 
bəndləri 

• Qaydaların 3.2-ci 
və 8.9-cu bəndləri 

Məlumatın növü Açıqlanma müddəti İstinadlar Məsuliyyət tədbirləri 

İnsayder əqdi barədə 
məlumat 

əqdin bağlandığı 
tarixdən etibarən 5 

(beş) iş günü ərzində  

• Qanunun 82-ci 
maddəsi 

• Qaydaların 3.2-ci 
və 8.10-cu bəndləri 

Emitentin qiymətli 
kağızlarında və ya 
törəmə maliyyə 
alətlərində təsbit 
edilmiş hüquqlarda 
baş vermiş hər hansı 
dəyişikliklər barədə 
məlumat 

dərhal 

• Qanunun 77.1-ci 
maddəsi 

• Qaydaların 3.2-ci 
və 8.11-ci bəndləri 

İstiqraz üzrə təminatın 
predmetinin əvəz 
edilməsi barədə 
məlumat 

sərəncamçı ilə razılıq 
əldə edildikdən sonra 
1 (bir) iş günü ərzində  

• Mülki Məcəllənin 
461.1-ci və  1076-1-ci 
maddələri 

• Qaydaların 3.2-ci 
və 8.12-ci bəndləri 

 

Emitentin fəaliyyəti ilə bağlı məlumatlar 

Məlumatın növü Açıqlanma müddəti İstinadlar   Məsuliyyət tədbirləri 

Emitentin təsis 
sənədləri 

• səhmlər üzrə 
kütləvi təklif üsulu ilə 
yerləşdirilmənin 
başlanmasına azı 15 
(on beş) iş günü 

• istiqrazlar üzrə 
isə azı 5 (beş) iş günü 
qalmış 

Qaydaların 3.2-ci və 
8.13-cü bəndləri 

 
 
 
 
 
 
 
 
 
 
 
 
 

• Qanunun 86.1-ci 
maddəsinə uyğun olaraq 
icrası məcburi olan 
göstərişlər 

Emitentin illik və 
yarımillik hesabatları 

• İllik hesabatlar 
maliyyə ilinin 
bitməsindən ən geci 6 
(altı) ay müddətində 

• yarımillik hesabatlar 
maliyyə ilinin ilk 6 (altı) 
ayı başa çatdıqdan 
sonra 2 (iki) aydan gec 
olmayaraq 

• Qanunun 75-ci 
maddəsi 

• Qaydaların 3.2-ci 
və 8.14-cü bəndləri 

Məlumatın növü Açıqlanma müddəti İstinadlar   Məsuliyyət tədbirləri 

Səhmdarların ümumi 
yığıncağının 
çağırılması barədə 
məlumat 

Azərbaycan 
Respublikasının Mülki 
Məcəlləsi ilə müəyyən 

edilmiş müddətdə 

• Mülki Məcəllənin 
107.1-ci maddəsi 

• Qaydaların 3.2-ci 
və 8.15-ci bəndləri 

• İnzibati Xətalar 
Məcəlləsinin 422-ci 
maddəsinə uyğun olaraq 
inzibati məsuliyyət  

Emissiya prospektində 
və ya informasiya 
memorandumunda 
göstərilən kütləvi təklif 
üsulu ilə cəlb olunmuş 
vəsaitlərin 
istifadəsində baş 
vermiş dəyişikliklər 
barədə məlumat 

emissiya prospektində 
dəyişikliklərin dövlət 
qeydiyyatına alındığı 

tarixdən 5 (beş) iş 
günü ərzində 

• Qanunun 77-ci 
maddəsi 

• Qaydaların 3.2-ci 
və 8.16-cı bəndləri 

Xüsusi əhəmiyyətli 
əqdin bağlanılması 
barədə məlumat 

əqdin bağlanılması 
barədə qərarın qəbul 
edildiyi andan dərhal 

• Mülki Məcəllənin 
87.10-cu və 99.3-cü 
maddələri 

• Qaydaların 3.2-ci 
və 8.17-ci bəndləri 

İnsayd məlumat yarandığı andan dərhal  

• Qanunun 80-ci 
maddəsi 

• “Qiymətli kağızlar 
bazarında sui-
istifadələrin qarşısının 
alınması haqqında” 
Qaydaların 2.1-ci 
bəndi 

• Qaydaların 3.2-ci 
və 8.18-ci bəndləri 

Əhəmiyyətli payın əldə 
edilməsi və 
özgəninkiləşdirilməsinə 
dair məlumatlar 

bildirişin emitentə 
təqdim edildiyi tarixdən 

3 (üç) ticarət günü 
ərzində 

• Qanun 76-cı 
maddəsi 

• Qaydaların 3.2-ci 
və 8.19-cu bəndləri 

Nizamnamə kapitalının 
5 (beş) faizindən artıq 
məbləğdə təminatın 
verilməsi barədə 
məlumat 

təminatın verildiyi 
tarixdən sonra 5 (beş) 

iş günü ərzində  

• Qanun 77.2.2-ci 
maddəsi 

• Qaydaların 3.2-ci 
və 8.20-cu bəndləri 



 

17 
 

                                                                                                                                         

“Emitentlər tərəfindən məlumatların açıqlanmasına dair Təlimat”a  
Əlavə 2 

 

I. İdarəetmə hesabatı 

Tələb olunan məlumatlar Təqdim edilən məlumatlar 

1. Emitentin tam və qısaldılmış adı, vergi ödəyicisinin eyniləşdirmə 
nömrəsi (VÖEN), dövlət qeydiyyatının tarixi və nömrəsi 

 

2. Emitentin hüquqi ünvanı və olduğu yer  

3. Emitentin adında dəyişikliklər olduqda, emitentin bütün əvvəlki 
adları, habelə onların qeydiyyata alındığı tarixlər, emitent digər 
hüquqi şəxsin bölünməsi və ya tərkibindən ayrılması şəklində 
yenidən təşkil yolu ilə yaradıldıqda, yenidən təşkilin forması, həmin 
hüquqi şəxsin adı, emitent hüquqi şəxslərin birləşməsi və ya 
çevrilmə şəklində yenidən təşkil yolu ilə yaradıldıqda, yenidən 
təşkilin forması, həmin hüquqi şəxslərin adları 

(Olduqda) 

4. Emitentin hesabat dövrü ərzində yaranmış və ləğv edilmiş 
filialları və nümayəndəliklərinin adı, olduqları yer və qeydiyyatları 
haqqında məlumatlar 

(Olduqda) 

5. Emitentin hesabat dövrü ərzində yaranmış və ya ləğv edilmiş hər 
bir törəmə cəmiyyətinin adı, təşkilati-hüquqi forması, hüquqi 
ünvanı, qeydiyyatı haqqında məlumatlar, nizamnamə kapitalında 
emitentin payı, hüquqi şəxsin emitentin törəmə cəmiyyəti hesab 
olunması üçün əsas olan müqavilənin bağlanma tarixi və qüvvədə 
olma müddəti 

(Olduqda) 

6. Emitent şirkətlər qrupunun bir hissəsi olduğu təqdirdə qrupun 
(emitent daxil olmaqla iqtisadiyyatın müxtəlif sahələrində fəaliyyət 
göstərən bir və ya daha artıq törəmə təşkilatıolan qrupdur) adı 

(Olduqda) 

7. Emitentin məşğul olduğu fəaliyyət istiqamətləri 
 

8. Emitent lisenziya və ya icazəyə malik olduqda, onlar üzrə  
fəaliyyət növləri və qüvvədə olma müddətləri 

  

9. Emitentin təklif etdiyi məhsullar və xidmətlər Əsas məhsullar (xidmətlər): 
ikinci dərəcəli məhsullar 
(xidmətlər): 

10. Emitentin işçilərinin sayı və onun rüblük dinamikası   

11. Emitentin idarəetmə orqanları haqqında məlumat Direktorlar şurası (müşahidə 
şurası) (olduqda): 
S.A.A (vəzifəsi) 
 
İcra orqanı 
S.A.A (vəzifəsi) 

Tələb olunan məlumatlar Təqdim edilən məlumatlar 

Audit Komitəsi (olduqda) 
S.A.A (vəzifəsi) 

12. Emitentin fiziki və hüquqi şəxs olan səhmdarlarının 
(payçılarının) ayrı-ayrılıqda sayı 

  

13. Emitentin nizamnamə kapitalının beş faizi və daha artıq 
həcmdə səsli səhmlərinə (paylara) malik olan şəxslər (fiziki şəxsin 
soyadı, adı, atasının adı; hüquqi şəxsin adı, olduğu yer və VÖEN-
i), onların hər birinə məxsus olan səhmlərin sayı (səhmlərin hər 
növü üzrə ayrı-ayrılıqda göstərilir) və emitentin nizamnamə 
kapitalında payı 

  

14. Nizamnamə kapitalında emitentin payı beş faizdən az olmayan 
hüquqi şəxslər (hüquqi şəxsin adı, olduğu yer, VÖEN-i, nizamnamə 
kapitalında emitentin payı) 

(Olduqda) 

15. Emitentin səhmdarlarının (payçılarının) hesabat dövrü  
ərzində keçirilmiş yığıncaqları barədə məlumat 

 

15.1. Yığıncağın keçirilmə tarixi və yeri (ünvan)   

15.2. Ümumi yığıncaqda qəbul edilmiş qərarlar   

16. Emitentin dövriyyədə olan investisiya qiymətli kağızlarının 
 buraxılışları haqqında məlumat (investisiya qiymətli kağızların 
 hər buraxılışı ayrı-ayrılıqda göstərilir) 

 

16.1. İnvestisiya qiymətli kağızın növü və forması   

16.2. İnvestisiya qiymətli kağızlar buraxılışının dövlət qeydiyyat 
nömrəsi və qeydiyyat tarixi 

  

16.3.  İnvestisiya qiymətli kağızların miqdarı və nominal dəyəri   

16.4. İnvestisiya qiymətli kağızlar buraxılışınıın məcmu nominal 
dəyəri 

  

16.5. Hesabat ili ərzində emitent tərəfindən səhmlər üzrə ödənilmiş 
dividendlər haqqında məlumat (hesabat ilində səhmlərin hər növü 
üzrə ödənilmiş dividendlərin məbləği 

(Olduqda) 

16.6. Faizli istiqrazlar buraxılışı haqqında məlumatda - istiqrazlar 
üzrə gəlirliyin illik faiz dərəcəsi 

  

16.7.  İnvestisiya qiymətli kağızların yerləşdirildiyi və ya tədavüldə 
olduğu fond birjasının adı və olduğu yer  

(Olduqda) 

17. Emitent tərəfindən bağlanılmış xüsusi əhəmiyyətli əqdlər 
barədə məlumatlar 

 

17.1. əqdin məbləği  

Tələb olunan məlumatlar Təqdim edilən məlumatlar 

17.2. hesabat tarixinə əqdin ödənilməmiş hissəsi  

18. Emitent tərəfindən aidiyyəti şəxslərlə bağlanılmış əqdlər  
barədə məlumatlar 

 

18.1. bağlanılmış əqdin mahiyyəti, tarixi və məbləği  
 

18.2. aidiyyəti şəxs barədə məlumat və emitentlə aidiyyət əlaqəsi  

19. İllik hesabatın təsdiq edildiyi ümumi yığıncağın tarixi   

20. Hesabatın açıqlanma mənbəyi haqqında məlumat (Məsələn: şirkətin veb saytı) 

Qeyd: Yarımillik hesabatların tərkibinə bu cədvəlin 1- 15-ci, 17-ci, 
18-ci və 20-ci sütunlarında göstərilmiş məlumatlar daxil edilməlidir. 

 

İmza ____                                                                                                           Tarix ____ 

 

                                                

II. Qiymətli kağızların dövriyyədən çıxarılması haqqında məlumat 

Tələb olunan məlumatlar Təqdim edilən məlumatlar 

Emitentin tam adı, təşkilati-hüquqi forması və olduğu 
yer 

 

Qiymətli kağızların dövriyyədən çıxarılmasının səbəbi  

Qiymətli kağızların dövlət qeydiyyat nömrəsi  

Qiymətli kağızların növü və forması  

Qiymətli kağızların nominal dəyəri  

Dövriyyədən çıxarılacaq qiymətli kağızların sayı  

Qiymətli kağızların geri satın alınmasının başlama və 
başaçatma tarixi 

 

Qiymətli kağızların geri satın alınması şərtləri (qiymətli 
kağızların geri satın alınma dəyəri, ödənilməsi qaydası 
və s.). 

 

 

 

İmza ____                                                                                                           Tarix ____ 

III. İnsayd məlumatın açıqlanması 

Tələb olunan məlumatlar Təqdim edilən məlumatlar 

1. Açıqlamanın tarixi və nömrəsi 
 

2. “İnsayd məlumatın açıqlanması” qeydi  

3. Açıqlanan insayd məlumatın başlığı  

4. İnsayd məlumatın məzmunu  

5. Emitent haqqında məlumat (tam adı, hüquqi və 
faktiki ünvanı, veb saytının və elektron poçtunun 
ünvanı, əlaqə nömrələri) 

 

 

İmza ____                                                                                                           Tarix ____ 

 

 

 

IV. Əhəmiyyətli payın əldə edilməsi barədə bildiriş 

Tələb olunan məlumatlar Təqdim edilən məlumatlar 

1. Fiziki şəxs olduqda – adı, atasının adı, soyadı, 

hüquqi şəxs olduqda – tam adı və olduğu yer 
 

2. Səhmlərin əldə olunma tarixi  

3. Əldə olunan səhmlərin sayı və səhmdar 

cəmiyyətinin nizamnamə kapitalında olan ümumi 

faizi 

 

 

İmza ____                                                                                                           Tarix ____ 

V. İnsayder əqdləri haqqında hesabat 

Tələb olunan məlumatlar Təqdim edilən məlumatlar 

1. Emitentin tam adı  

2. Əqdi bağlayan fiziki şəxs olduqda - adı, soyadı, 
atasının adı; 
hüquqi şəxs olduqda - hüquqi şəxsin tam adı 

 

3. Məlumat vəkil edilmiş şəxs tərəfindən təqdim 
edildikdə - fiziki şəxs olduqda - adı, atasının adı, 
soyadı; hüquqi şəxs olduqda – hüquqi şəxsin tam 
adı və onun adından çıxış edən şəxsin adı, atasının 
adı, soyadı 

 

4. Məlumatın təqdim edilməsi səbəbi  

5. Qiymətli kağızın və ya törəmə maliyyə alətinin növü  

6. Qiymətli kağızların və ya törəmə maliyyə alətlərinin 
sayı 

 

7. Bir qiymətli kağızın və ya törəmə maliyyə alətinin 
qiyməti və əqdin məbləği 

 

8. Əqdin istiqaməti (alqı və ya satqı)  

9. Əqdin bağlanma tarixi və yeri  

Əqdin bağlanmasından sonra şəxsin mülkiyyətində 
olan həmin emitentin qiymətli kağızlarının sayı və 
emitentin nizamnamə kapitalında payı (faizlə) 

 

Məlumatın təqdim edilmə tarixi  

 

İmza ____                                                                                                           Tarix ____ 

VI. Səhmdarların ümumi yığıncağının çağırılması barədə bildiriş  

Tələb olunan məlumatlar Təqdim edilən məlumatlar 

1. Cəmiyyətin adı və olduğu yer 
 

2. Səhmdarların ümumi yığıncağının keçirilmə tarixi, 
vaxtı və ünvanı 

 

3. Səhmdarların ümumi yığıncağının gündəliyi  

4. Səhmdarların ümumi yığıncağının gündəliyi üzrə 
materiallarla tanış olunma qaydası 

 

 

İmza ____                                                                                                           Tarix ____ 

 

 

VII. Daşınmaz əmlak sertifikatlarının buraxılış şərtləri 

Tələb olunan məlumatlar Təqdim edilən məlumatlar 

Emitentin tam və qısaldılmış adı (olduqda), dövlət 
qeydiyyatının tarixi və nömrəsi 

 

Emitentin hüquqi ünvanı  

Emitentin adında dəyişikliklər olduqda, emitentin 
bütün əvvəlki adları və təşkilati-hüquqi formaları, 
habelə onların qeydiyyata alındığı tarixlər 

 

Emitent yenidən təşkil yolu ilə yaradıldıqda, yenidən 
təşkilin forması, həmin hüquqi şəxsin adı 

 

Emitentin nizamnamə kapitalının 10% (on) az 
olmayan miqdarda səhmlərə (paylara) malik olan 
şəxslər barədə məlumat 

 

Emitentin nizamnamə kapitalı və onun tərkibi 
haqqında, o cümlədən, nizamnamə kapitalının 
miqdarı, səhmlərin miqdarı, onların nominal dəyəri 
və növləri, habelə səhmlərin ayrı-ayrı növlərinin 
imtiyazları haqqında məlumat (səhmdar cəmiyyətləri 
üçün) 

 

Emitentin digər hüquqi şəxslərin nizamnamə 
kapitalında payı 10% (on) artıq olduqda həmin 
hüquqi şəxslərin siyahısı və rekvizitləri 

 

Buraxılış haqqında qərarı qəbul etmiş və buraxılışın 
şərtlərini təsdiq etmiş emitentin nizamnaməsi ilə 
müəyyən edilən orqanın adı və qərarın qəbul edilmə 
tarixi 

 

Tikinti işlərinin ümumi smeta dəyəri və həmin 
məbləğin azı 30%-nin (otuz) emitent tərəfindən 

Tələb olunan məlumatlar Təqdim edilən məlumatlar 

xüsusi yığım hesabında deponentləşdirilməsi 
barədə məlumat və ya müstəqil qiymətləndirici 
tərəfindən təsdiq edilmiş həmin məbləğdə çəkilmiş 
xərclərin təsviri 

Tikinti işlərinin həyata keçirilməsinin mərhələləri və 
hər bir mərhələnin smeta dəyəri 

 

Tikinti ilə bağlı görülmüş işlər barədə məlumat  

Tikintinin başlanma və başa çatma tarixləri  

Buraxılışda olan daşınmaz əmlak sertifikatlarının 
nominal dəyəri və sayı 

 

Daşınmaz əmlak sertifikatlarının yerləşdirilməsinin 
başlanma və başa çatma tarixləri (yerləşdirilmə 
müddəti) 

 

Daşınmaz əmlak sertifikatlarının ödənilməsinin son 
tarixi 

 

Daşınmaz əmlak sertifikatının ödənilməsi zamanı 
emitent tərəfindən daşınmaz əmlak sertifikatlarının 
mülkiyətçiləri tərəfindən verilmiş etibarnamə 
əsasında daşınmaz əmlakın dövlət reyestrindən 
çıxarışların onlara təqdim edilməsi proseduru 

 

Emitent tərəfindən daşınmaz əmlak sertifikatları 
üzrə öhdəliklər yerinə yetirilmədikdə daşınmaz 
əmlak sertifikatlarının mülkiyyətçilərinə ödəniləcək 
kompensasiyanın məbləği, ödənişin həyata 
keçiriləcəyi müddət və yer 

 

Təminatçının adı, yerləşdiyi ünvan və onun 
tərəfindən daşınmaz əmlak sertifikatlarının 
ödənilməsi qaydaları (təmin edilmiş daşınmaz əmlak 
sertifikatları üçün) 

 

Daşınmaz əmlak sertifikatlarının yerləşdirilməsi 
qaydaları 

 

Daşınmaz əmlak sertifikatlarının yerləşdirilməsində 
iştirak edən investisiya şirkəti barədə məlumat 

 

Daşınmaz əmlak sertifikatları üzrə hüquqların 
ötürülməsi qaydaları 

 

Daşınmaz əmlak sertifikatları mülkiyyətçilərinin 
hüquqları 

 

Emitentin tədavüldə olan qiymətli kağızları (qiymətli 
kağızların növü, forması və qeydiyyat nömrəsi) və 
öhdəlikləri barədə məlumat 

 

Tikinti işlərini həyata keçirən podratçının adı və 
yerləşdiyi ünvan 

 

Emitentin həyata keçirdiyi digər tikinti layihələri 
haqqında məlumat 

Tələb olunan məlumatlar Təqdim edilən məlumatlar 

Müstəqil auditorun rəyi ilə birlikdə, emitentin maliyyə 
hesabatı 

 

Daşınmaz əmlak sertifikatlarının buraxılış şərtlərinin 
və tikintinin gedişatı haqqında məlumatların 
açıqlandığı mənbə 

 

 

İmza ____                                                                                                           Tarix ____ 

 


